Тақырыбы: Жүзден жүйрік.
Мақсаты: Оқушылардың білім-білік дағдыларын байқау, өз-өздерін емін-еркін  ұстай білуге үйрету, білім деңгейлерін толықтыру, тез әрі дұрыс жауап қайтару дағдыларын арттыру. 
Дамытушылық: Оқушылардың ынтасын арттыру. Ойлау қабілеттерін, зейінін, есте сақтау қабілеттерін дамыту. 
Тәрбиелік: Оқушыларды Отанын, ана тілін сүюге, белсенділікке,  саналыққа, білімді, дарынды, озық болуға тәрбиелеу.
Көрнекілігі: кеспе қағаздар, суреттер.
Барысы: 
1. Ұйымдастыру.
Психологиялық  ахуал.
Амансың ба  алтын күн,
Амансың ба достым,
Бүгінгі күнін  сәтті  өтсін!!!
Мұғалім: 
Бүгін сіздер 2-сынып оқушыларының «Жүзден жүйрік» атты сыныптан тыс сайысына қош келіпсіздер!
Халқымыз жан-жақты адамды «сегіз қырлы, бір сырлы»  дейді. Адамның сегіз қырының бірі – оның білімі. Олай болса, бүгін 2 –сынып оқушылары алған білімдерін ортаға салады. Оқушыларға сәттілік тілейік!
Ойын 7 айналымнан тұрады.
Екі топ өздерін таныстырады. Ұранын айту, топ басшысын сайлау.
Әділ –қазылар алқасын тағайындап алу.
1 айналым: «Таныстыру»  әр топ өзін таныстырады.
Тапқырлар 
Біз  тапқырлар тобына жатамыз,
Алға ғана басамыз.
Алғырлар
Біз алғырлар тобына жатамыз
Білімді ұрпақ  боламыз.

Екінші айналым:  «Біліміңді шыңда» (математика, әдебиеттік оқу, дүниетану, қазақ тілі пәні бойынша сұрақтар).
1. Адамның қатынас құралы. (тіл)
2. Қазақстанның тұңғыш ғарышкері. (Тоқтар Әубәкіров)
3. Біздің туда не бейнеленген?( күннің көзі, қыран құс, ою-өрнек)
4. Табиғат нешеге бөлінеді? (тірі табиғат, өлі  табиғат)
5. Дауыссыз дыбыс нешеге бөлінеді? ( 3- ке, қатаң, ұяң, үнді)
6. Ұзындық өлшем бірлігі. ( см, км, м, дм)
7.  Қазақтың үш биін ата. (Әйтеке би, Төле би, Қазыбек би)
8. Қағаз неден жасалады? (ағаштан)
9.  Бір жылда неше күн бар? (365)
10.  Сендерді емдейтін кім? (дәрігер)
11.  Тірі табиғатқа не жатады? (адам, өсімдік, жануарлар)
12. 16 желтоқсан қандай күн? (Тәуелсіздік күні)
13. Президентіміз кім? (Н.Ә.Назарбаев)
14.  Қанша дауысты дыбыс бар? ( 12 )
15.  Білім ордасы. (мектеп)
16. 4 пен 7-нің қосындысы. (11)
17.  Қосу амалын немен тексереді? (азайтумен)
18. 10 см де неше дм бар? (1 дм)
19.  2 ондық 8 бірлік? (28)
20. Қосылғыштың орнын ауыстырғанымен қосындының .......... (мәні өзгермейді)
21. Кітаптың формасы қандай математикалық фигураға жатады? (тік төртбұрыш)
22. Жұлдыздың неше бұрышы бар? (5)
Үшінші  айналым: «Қас-қағым сәтте»  3 сұраққа жауап берілу қажет. Әріптерге байланысты жауап аталған әріптен басталуы шарт.
Қ әрпімен бастау.
1. Біздің Отанымыз- (Қазақстан)
2. Күй атасы кім? (Құрманғазы)
3. Үлкен кісі? (Қария)
А әрпінен бастау.
1. Қадірлі жан (Ана)
2. Әкеңнің әкесі (ата)
3. Ең сұлу құс. (аққу)
Қ әрпінен бастау.
1. Ұлт (қазақ)
2. Жылқының сүті? (қымыз)
3. Музыкалық аспап? (қобыз)
А   әрпінен бастау.
1. Біз тамақтанатын жер? (асхана)
2. Түндегі аспандағы сұлу? (ай)
3. Бал жасайды? (ара)
Төртінші  айналым: 3 айналым «Ұйқасын тап»
1. Кеше ойнап секіріп,
Жанат алды ----------- екілік.
2. Өзі жиі дүлдүл,
құстың аты -----------    бұлбұл.
3. Суға қармақ салып,
Ұстап алдық -------------    балық
4. Тыңда тұяқ дүбірін,
Тұр –ау тыста кісі кеп.
Кенет менің құлыным,
Қоя берді -----------  кісінеп.
5. Көктем шығып жайлауға,
Көшті біздің шаңырақ,
Жамырасып қойнауда,
Қойым жатыр ------------ маңырап.
Бесінші  айналым:  «Сөйлейтін суреттер»
Суреттерді  ыммен көрсетіп,  немесе  сөздермен  айтып  топ мүшелеріне  тапқызу керек.
1 –топ: күннің көзі, балық, альбом,  кітап,  алма.
2-топ: мектеп, аю, ұялы телефон, жүзік, кесе.
Алтыншы  айналым: «Тапқыр болсаң, тауып көр»
Бұл сайыста оқушылар берілген мәтінді есептерге ауызша жауап береді. Әр есептің құрылуына байланысты ұпайлар берілген сол ұпай бойынша жауап береміз.

10 ұпайдың сұрақтары:
1. Бірінші үйде 30 адам, ал екінші үйде біріншіге қарағанда 20 адам артық тұрады? Екінші үйде неше адам тұрады. (50)
2. Аулада 16 ер бала, олардан 6 – уы кем қыз бала ойнап жүр. Аулада неше қыз бала ойнап жүр? (10)
20 ұпайдың сұрақтары:
1. Марат 15 сөз жазу керек болды ол 7 сөзді жазып қойды Марат енді
неше сөз жазуы керек? (8)
2. Асханада 8 литр сүт жұмсалғаннан кейін тағы 6 литр сүт қалды.
Асханада неше литр сүт болған? (14)
30 ұпайдың сұрақтары:
1. Қоймада 60 қап күріш және 10 қап жарма болды. Тағы  20 қап  жарма әкелінді. Қоймада неше қап  астық  бар? (60 + 10 +20 = 90)
2. Дүкенге 20 жәшік қияр және 30 жәшік қызанақ әкелінді. Және 40 жәшік қызылша әкелінді. Дүкенде неше жәшік көкөніс бар?
(20 + 30 + 40 = 90)
 Жетінші айналым:  сандарды рет-ретімен орналастыру керек. Шыққан  сөз  келесі айналымның  атауы  болады. «Ойлан тап» сайысында оқушылар қосуды меңзер бойынша тапсырмалар орындайды.

Жанкүйерлерге логикалық есептер беру (ауызша)
1. Кемпірқосақта неше түс бар? (7)
2. Үш қойдың аяғы қанша? (12)
3. Жұмылған көзбен не көруге болады? (түс)
4. 2 ғасырда неше жыл бар? (200)
5. Қай кезде қолы суға кесіп алуға болады? (мұз болғанда)
6. Екі адам тоғызқұмалақты 2 сағат ойнады. Әр қайсысы неше сағаттан ойнады (2 сағат)
7. Бір үйдің 20 тауығы және одан 2 – еуі артық үйрегі бар бүл үйде қанша үйрек бар? (22)
8. Асқар Алтынайдың ағасы. Алтынай Арманның шешесі. Асқар Арманға кім болады. (нағашысы)
Сегізінші айналым: «Сиқырлы бояулар»  өрнектерді есептеп, сәйкес түске бояу керек.

Ал бұған дейін, топ басшылары  ортаға келіп, Егер мен президент  болсам, не істеуші едім? – деген ойларымен бөліседі.
Әділ-қазы алқасына сөз кезегін береміз. 
(марапаттау рәсімі) 
Жеңілген команда жеңген командаға  қолқа  салады. Ән айтады. 
Осымен біздің  сайыс  сабағымыз  өз  мәресіне жетті. Келіп уақыт бөліп, назар аударғандарыңызға  рахмет!

